
Bidasoa Gunea enpresen DNA ekintzailea sustatzeko helburuarekin hasi da martxan
Gune hau ahalmen berritzailea duten enpresa eta proiektu berriak sortzea sustatuko du.

Irunen, 2023ko maiatzaren 25ean.- Eskualdeko enpresa talde batek, hainbat sektoretan diharduenak, Bidasoa Gunearen lehenengo ekimenean parte hartu du aste honetan. Ekimen horren helburua bere ekintzailetza-potentziala aktibatzea da, berrikuntza eta lehiakortasuna indartzeko bide gisa. Jarduera honek jarraipena izango du 'Enpresa ekintzailea' programarekin. Programa hori lau saiotan garatuko da maiatzaren 30etik ekainaren 20ra bitartean, eta interesa duten ETEek parte har dezakete.
Aste honetan egindako bilkurak esperientziak partekatzeko eta enpresei beren barneko ekintzailetza-estrategian laguntzeko dauden laguntza-tresnak eta -programak ezagutzeko balio izan du.
Aurkezpen ekitaldian parte hartu dute Bidasoa biziko arduradunek, BIC Gipuzkoakoak, Iñaki Azpiazuk (HUB Advisoryko bazkideak) eta Javier Igarzak (Reiner Groupeko CEOak). Azken enpresa horrek ia 100 urteko esperientzia du plastikoak injektatzeko eta haizatzeko teknologietan, eta enpresaren eraldaketa-esperientzia azaldu du, negozioaren iraunkortasuna bultzatzeko jarduera-ildo berrietarantz.
Bestalde, Azpiazuk azpimarratu du DNA ekintzailea berreskuratu behar dela enpresaren barruan, eta enpresei beren ingurunetik eratorritako aukerak baliatzen laguntzeko egingo diren lan-saioak aurkeztu ditu, beren burua berrasmatzeko edo lehiarako abantailak sortzeko.
Lau saio horiek estrategiarekin, pertsonekin eta ingurunearekiko lotura duten alderdietan oinarrituko dira, parte hartzen duten enpresen errealitatearekin lan egin nahi duen ikuspegi praktiko batetik.
Topaketaren amaieran, Kepa Iribarrenek, ur industrialen tratamenduaren alorrean lan egiten duen Irungo Otari enpresako gerenteak, ekimenaren interesa azpimarratu du, “gure beharrekin bat dator ekimen hau eta buruan ditugun ideia eta proiektuei aurre egiten lagun diezaguke”.
Bidasoa Gunea Irun eta Hondarribiko Udalen arteko ekimen berria da, BIC Gipuzkoaren laguntzarekin Bidasoa biziriken bitartez abian jarri dena. Ekintzaileei laguntzeko eta Bidasoa-Txingudi eskualdean enpresa berrien sorrera eta enpresa barruko ekintzailetza bultzatzeko helburua du.
Miguel Angel Paez Bidasoa biziko presidentearen iritziz, “Bidasoa Gunea abangoardiako ekosistema ekintzailea da, ideia berritzaileak sortzeko eta enpresa-proiektuak garatzeko diseinatua dagoena. Negozio-ideia duten pertsonei lagundu nahi diegu, baina enpresen barne-berrikuntza ere sustatu nahi dugu, negozio-aukera berrietarako sarbidea erraztuz. 
Bestalde, Maria Serrano Bidasoa Activako presidenteordearen iritziz, “ekintzailetza funtsezkoa da hazkunde ekonomikorako, eta, horrez gain, gure lurraldean enplegua sortzeko, berritzeko eta aurrera egiteko aukera ere bada”. 
Bidasoa bizirik: Garapen ekonomikoa bultzatzen eta aukerak sortzen
Bidasoa bizirik Irun eta Hondarribiko Udalek bultzatutako erakundea da, Bidasoa eskualdean garapen ekonomikoa eta enpleguaren sorrera sustatzen duena. Bere helburua enpresen hazkundea eta kalitatezko enplegua sustatzea da eta tokiko enpresen lehiakortasuna hobetzea. Ekimen berritzaileen eta laguntza-programen bidez, enpresa-sektorearekin eta lan-ekosistemako eragileekin lankidetzan dihardu, enplegurako eta ekintzailetzarako ingurune egokia sortzeko.
Ekonomiaren eta gizartearen aurrerapenean laguntzea du helburu, eskualdean eragin positiboa sortuz eta biztanleen bizi-kalitatea hobetuz. Jarduera-arlo nagusiak honako hauek dira: ekintzailetza, lehiakortasuna eta berrikuntza, formakuntza eta enplegua, hiri-behatokia, turismoa eta Bidasoa Txingudi Mugaz gaindiko Partzuergoaren jarduera-eremua.

